
သို့ 

ဦးခင်မောင် (B.Sc) 

ကုရ်အာန် အသိပညာ ပြန့်ပွားရေး ကော်မတီ 

ဆုတောင်းပြည့် အစ္စလာမ် ၀တ်ကျောင်းတော် 

အကြောင်းအရာ။     ။ တမန်တော် အီဆာမှာ အဖေရှိ/မရှိ Gmail Debate လုပ်ရန် ဖိတ်ခေါ်ခြင်း 

 

၅၉လမ်း၊ ဆုတောင်းပြည့် အစ္စလာမ် ၀တ်ကျောင်းတော်မှ ထုတ်ဝေသော အမေး အဖြေစာအုပ်၊ 

မေးခွန်း နံပါတ်(၃၅)၊ စာမျက်နှာ(၄၇-၄၈) တွင် တမန်တော် အီဆာတွင် အဖေ မရှိကြောင်း 

ဦးခင်မောင်မှ ဖြေဆို ထားပါသည်။ ကျွန်တော်သည် တမန်တော် အီဆာတွင် အဖေရှိသည် ဟု 

ယုံကြည်လက်ခံထားပါသည်။ အဖေ မရှိဟု ယုံကြည်လက်ခံထားသော လူကြီးမင်းနှင့် Gmail 

Debate တစ်ခု အနေဖြင့် ဆွေးနွေး လိုပါသည်။ ရှေးဦးစွာ အဖေမရှိပဲ ကလေးမွေးနိုင်သည် ဆို 

သည်မှာ Theory အသစ်ဖြစ်သည့် အတွက် ထို Theory အသစ်ကို ကုရ်အံမှ လူကြီးမင်း မည် 

ကဲ့သို့ ထုတ်ယူ ရရှိခဲ့သည်ကို ရှင်းလင်းတင်ပြ ပေးစေလိုပါသည်။ 

ကျွန်တော် ပြန်လည်ဆွေးနွေးပါမည် ခင်ဗျား။ 

ငြိမ်းချမ်း သာယာမှုအပေါင်း ခညောင်းပါစေကြောင်း ဆန္ဒပြုပါတယ်။ 

 

လေးစားစွာဖြင့် 

ချမ်းငြိမ်း 

တမန်တော် အီဆာတွင် အဖေမရှိဘဲ မွေးဖွားလာရခြင်းကို ကုရ်အာန်မှ မည်ကဲ့သို့ ထုတ်ယူ ရရှိခဲ့ပါ 

သလဲဟု စူးစမ်းမေးမြန်းထားမှုကို တင်ပြပါမည်။ 

မေးခွန်းနံပါတ် (၃၅)ကို ဖြေဆိုခဲ့စဉ်က ကုရ်အာန် (၃း၄၇)တွင် ပါဝင်သော “ကွန်း(န)ဖယကူးန်(န)” 

ဟူသော ၀ါကျကို ကိုးကား၍ “အလ္လာဟ်သည် အရေးကိစ္စ တစ်ခုကို စီမံသောအခါ  ဖြစ်စေ ဟု 

မိန့်ကြားလိုက်သည်နှင့် ထိုအရေးကိစ္စသည် ဖြစ်ပေါ်လာရသည်” ထို့ကြောင့် ယောက်ကျား 

တစ်ဦး၏ ထိတွေ့ခြင်း မရှိပါဘဲလျက် မရ်ယမ်သခင်မသည် အီဆာနဗီကို ကိုယ်ဝန်လွယ်ခဲ့ရသည် 

ဟု တင်ပြခဲ့ပါသည်။ 

ဤနေရာတွင် “ကွန်း(န)ဖယကူးန်(န)” ၏ ဆိုလိုရင်းကို ကုရ်အာန်မှ ထုတ်နုတ်တင်ပြ လိုပါသည်။ 

ကုရ်အာန် (၂း၁၁၇)တွင် “ကမ္ဘာဂြိုဟ်နှင့် စကြာဝဠာကို မရှိရာမှ ရှိရာသို့ ဖြစ်လာရန် လိုအပ် 

ချက်များကို အတည်ပြုစီမံ၍ ဖြစ်စေဟု မိန့်ကြားလိုက်သည်နှင့် စကြာဝဠာနှင့် ကမ္ဘာဂြိုဟ်သည် 

ဖြစ်ပေါ်လာရသည်။” ဟု ဖော်ပြထားပါသည်။ 

အထက်ပါ အာယတ်တော်တွင် မရှိရာမှ ရှိရာသို့ ဖြစ်ပေါ်လာရန်နှင့် လိုအပ်ချက်များကို အတည်ပြု 

စီမံသည် ဟူသော အချက်အလက်များက“ကွန်း(န)ဖယကွန်း(န)” ၏ ဆိုလိုရင်းကို ဖော်ပြနေပါ 

သည်။ 

တစ်စုံတစ်ခုဖြစ်လာရန် လိုအပ်ချက်များကို အတည်ပြုစီမံသော အရှင်က အလ္လာဟ်ဖြစ်သည် 

ဆိုသော အချက်ကို အထူး ဂရုပြုသင့်ပါသည်။ 

တဖန် ကုရ်အာန် (၃၆း၈၂)နှင့် (၃၆း၈၃)တို့တွင် အလ္လာဟ်သည် အရေးကိစ္စတစ်ခုကို စီမံသော 

အခါ “ဖြစ်စေ” ဟု မိန့်ကြားလိုက်သည်နှင့် ထိုအရေးကိစ္စသည် ဖြစ်ပေါ်လာရသည်။ ထိုအရှင်သည် 

အားနည်းချို့တဲ့မှုများမှ ကင်းစင်တော်မူသော အရှင် ဖြစ်တော်မူပြီး ထိုအရှင်၏ လုပ်ပိုင်ခွင့်၌သာ 

အလုံးစုံကို အစိုးရခြင်း ရှိပေသည်ဟု မိန့်ကြားထားပါသည်။ 

အထက်အာယတ်တော်အရ အလုံးစုံကို အစိုးရသော အလ္လာဟ်သည် တစ်စုံတစ်ခု ဖြစ်ပေါ်လာရန် 

လိုအပ်ချက်တွေကိုလည်း ပြဌာန်းသတ်မှတ်နိုင်သည်။ လိုအပ်ချက်တွေအားလုံး မပြည့်မစုံနှင့် 

လည်း ထိုအရာကို ဖြစ်ပေါ်စေနိုင်သည်။ 

ထို့ကြောင့် မရ်ယမ်သခင်မသည် မည်သည့်ယောက်ကျား တစ်ဦးတစ်ယောက်နှင့်မျှ မထိတွေ့ 

မဆက်ဆံခဲ့ပါလျက်နှင့် အီဆာနဗီကို ကိုယ်ဝန်ဆောင် မွေးဖွားစေနိုင်ခဲ့တာ ဖြစ်ပါသည်။ ထို့ကြောင့် 

အီဆာနဗီသည် အဖေမရှိဘဲ မွေးဖွားလာရခြင်း ဖြစ်ပါသည်။ 



ကုရ်အာန် (၃၃း၅)ကိုလည်း လေ့လာကြည့်လိုက်ပါဦး။ အသင်တို့သည် သားသမီးများအား 

၎င်းတို့၏ ဖခင်များကို ဖော်ပြကြလေကုန်။ ဤသည်သာလျှင် အလ္လာဟ်ထံတော်၌ တရားမျှတဆုံး 

ဖြစ်သည် ………… 

အထက်ပါ အာယတ်တော်များအရ တမန်တော်အီဆာမှာ ဖခင်မရှိခဲ့လို့သာ မိခင်ရဲ့အမည်နှင့် 

တွဲလျက် ထူးထူးခြားခြား ဖော်ပြနေခြင်း ဖြစ်တယ်လို့ ထုတ်နုတ်ကောက်ယူခဲ့ခြင်း ဖြစ်ပါတယ်။ 

အထက်ဖော်ပြပါ ကုရ်အာန် အာယတ်တော်နှင့် တဆက်တည်းမှာပဲ  ………. အကယ်၍ သင်တို့ 

သည် ၎င်းတို့၏ဖခင်များကို မသိခဲ့ကြလျှင် ၎င်းတို့သည် အသင်တို့၏ သာသနာဝင် ညီအစ်ကိုများ 

ဖြစ်သည့်အပြင် အသင်တို့၏အဆွေခင်ပွန်းများလည်း ဖြစ်ကြကုန်၏…………လို့ မိန့်ကြားထား 

ပါတယ်။ 

ထို့ကြောင့် တမန်တော်အီဆာ၌ ဖခင်ရှိသည်ဖြစ်စေ၊ မရှိသည်ဖြစ်စေ တမန်တော်အီဆာသည် 

ကျွန်ုပ်တို့ မွတ်ဆလင်မ်အားလုံးအတွက် မြင့်မြတ်သော တမန်တော်တစ်ပါး ဖြစ်ပါသည်။ ထို့ကြောင့် 

ကျွန်တော်ကတော့ တမန်တော် အီဆာမှာ ဖခင်ရှိမရှိ ဆိုတာကို online ပေါ်မှာ Debate 

လုပ်ခြင်းဟာ တန်ဖိုးရှိလှတဲ့ အချိန်တွေကို ဖြုန်းတီးရာ ရောက်တယ်လို့ ခံယူထားပါတယ်။ ထပ်မံ 

ဆွေးနွေးလိုတယ် ဆိုရင် ကျွန်တော်တို့ နှစ်ယောက်ချင်းပဲတွေ့ဆုံပြီး တမန်တော် အီဆာမှာ ဖခင် 

ရှိမရှိဆိုတာကို အကြေအလည် ဆွေးနွေးကြပါစို့လို့ ဖိတ်ခေါ်လိုက်ပါတယ်။ 

 

ကုရ်အာန်သုတေသီ ဦးခင်မောင် (B.Sc) 

 

အစ္စလားမိုအာလိုင်းကွမ်း 

မိတ်ဆွေကြီး ဦးခင်မောင်ခင်ဗျား 

ကွန်ဖယာကူးန် 

လူကြီးမင်းရဲ့တန်ဖိုးရှိလှတဲ့ အချိန်များကို အသုံးပြုပြီး ကျွန်တော့်အတွက် ပြန်လည်ဆွေးနွေးပေးတာကို 

အတိုင်းမသိ ၀မ်းမြောက်မိပါတယ်။ 

ကွန်ဖယာကူးန် ကို ရှင်းဖို့ရာ ကုရ်အံ(၃း၅၈)ကို လှန်လိုက်ကြရအောင်… 

အင်န္န - ဧကန်ပင် 
မဆလာ အီးစား - အီစာ၏ ပမာသည်ကား 
အင်ဒဲလ္လားဟိ - အလ္လာ့ဟ်ထံတော်၌ 



က မာဆလေ အာဒမ် - အာဒမ်၏ ပမာကဲ့သို့ ဖြစ်၏။ 
ခလကဟူး မင်းသူရားဗင်း - သူ့အား (အီစာအား) မြေမှုန့်မှ ဖြစ်တည်စေပြီး 
ဆွမ္မ ကားလ လဟူး ကွန်ဖယာကူးန် - "ဖြစ်"ဟုမိန့်လိုက်သော် ဖြစ်လာရသည်/မည်။ 
 
အလ္လာဟ်က ကွန်ဖယာကူးန် "ဖြစ်"ဟု မိန့်လိုက်လို့ တမန်တော်အီစာ ဖြစ်လာရပါတယ်။ ဒါပေမယ့် 
ဒီနေရာမှာ စဉ်းစားစရာက ဖြစ် လို့ မိန့်လိုက်တာနဲ့ တမန်တော်အီစာဟာ ဗြုန်းစားကြီး ဖြစ်လာတာလား? 
ဒါမှမဟုတ် မိခင်ရဲ့ဝမ်းတွင်းမှာ သန္ဓေတည်၊ မိခင်က ဗိုက်နာပြီး မီးတွင်းမှာမွေး၊ ပြီးတော့ကလေးဘ၀ကို 
ဖြတ်သန်းပြီး အရွယ်ရောက်လာတာလား? ဆိုတာကို စဉ်းစားဆင်ခြင်နိုင်ရန်အလို့ငှာ ကုရ်အံ စူရာဟ် (၁၉) 
ကို လေ့လာကြည့်ကြပါစို့။ 
 
တမန်တော်အီစာ ဖြစ်လာပုံကတော့ - 
အဆင့်(၁) …………………………………………………. 
အဆင့်(၂) မရ်ယမ်က ကိုယ်ဝန်ဆောင်ပါတယ်။ (၁၉း၂၂) 
အဆင့်(၃) ကိုယ်ဝန်ဆောင်တို့ရဲ့ထုံးစံအတိုင်း သေလောက်အောင်နာကျင်ခံစားရပြီးမှ ကလေးမွေးပါတယ်။                                  
               (၁၉း၂၃) 
အဆင့်(၄) ထိုကလေးသည် ကလေးဘ၀ကို ဖြတ်သန်းပြီး တဖြည်းဖြည်း အရွယ်ရောက် လူလားမြောက် 
ခဲ့ရပါတယ်။ (၃း၄၆) 
အဆင့်(၅) ပြီးနောက် အလ္လာဟ်ထံမှ ၀ဟီကို လက်ခံရရှိကာ နဗီတမန်တော် တစ်ပါးအဖြစ်သို့ ဆိုက်ရောက် 
ခဲ့ရပါတယ်။ (၁၉း၃၀) 
 
အထက်မှာ ဖော်ပြခဲ့တဲ့ ဖြစ်စဉ် တစ်ခုလုံးကို သုံးသပ်ကြည့်ပါက ဖြစ်ရိုးဖြစ်စဉ်နှင့် လွဲချော်ခဲ့ခြင်း လုံးဝ 
မရှိသည်ကို မြင်တွေ့ရမှာ ဖြစ်ပါတယ်။ (အထက်တွင် ဖြည့်တွေးနိုင်စေရန်အတွက် အဆင့်(၁)ကို 
ချန်လှပ်ထားခဲ့ပါသည်။) 
 
မလာအိကဟ်(တွေ)က မရ်ယမ်ကလေး(အီစာကို)ရမည့် အကြောင်း အလ္လာဟ်ထံမှ စကားတော်နှင့် 
သတင်းကောင်း ကို လာပြောစဉ်မှာ အဲဒီ ကွန်ဖယာကူးန် ဆိုတဲ့စကားကို ပြောခဲ့တာ ဖြစ်တယ်။(၃း၄၅) 
ဒါပေမယ့် အဲဒီအချိန်မှာ မရ်ယမ်ဟာ ချက်ချင်းကိုယ်ဝန်ရတာ မဟုတ်ဘူး။ အဲဒီတုန်းက သူမဟာ မိသားစုနဲ့ 
အတူနေချိန် ဖြစ်ပါတယ်။ 
ထို့နောက် မရ်ယမ်ဟာ သူ့မိသားစုနဲ့ခွဲပြီး တစ်ယောက်တည်း ထွက်ခွာသွားခဲ့တယ်။ (၁၉း၁၆) သူမဆီကို 
အလ္လာဟ်ထံမှ ရစူလ်တစ်ပါးလာတယ်။ အဲဒီရစူလ်က သူမကို သတင်းလာပေးတာ မဟုတ်ဘဲ ကလေး 
လာပေး တယ်လို့ ပြောပါတယ်။ (၁၉း၁၉) အဲဒီနောက်မှာမှ မရ်ယမ်ဟာ ကိုယ်ဝန်ဆောင်ပြီး အီစာကို 
ဖွားမြင်ခဲ့တာပါ။ (၁၉း၂၂-၂၃) 
 
ဒါကြောင့် ကွန်ဖယာကူးန် ဆိုတာ “ဖြစ်”ဆိုတာနဲ့ ချက်ချင်းဗြုန်းစားကြီး ဖြစ်လာတာမျိုး မဟုတ်ပဲ 
အလ္လာဟ်က (ကွန်) ဖြစ်လို့ မိန့်လိုက်ပြီးတဲ့ ကိစ္စတစ်ခုဟာ (ဖယာကူးန်) မလွဲမသေ (မဖြစ်မနေရ) 
ဆင့်ကဲဖြစ်စဉ်နဲ့ တဆင့်ပြီးတဆင့် (သေချာပေါက်) ဖြစ်ကိုဖြစ်လာရမယ်လို့ ဆိုလိုတာဖြစ်ပါတယ်။  
 



စကြာဝဠာနှင့် ကမ္ဘာဂြိုဟ်သည်လည်း တဆင့်ပြီး တဆင့်ပြောင်းလဲ ဖြစ်ပေါ်ခဲ့ရပေသည်။ ယနေ့ထိလည်း 
ပြောင်းလဲဖြစ်ပျက်နေဆဲဖြစ်သည်။ စကြာဝဠာနှင့် ကမ္ဘာဂြိုဟ်သည် တစ်ခုတည်း ဖြစ်ခဲ့ရာမှ ကင်းကွာပြီး 
ကမ္ဘာသည် သီးသန့်ဖြစ်လာခဲ့ရသည်။ (၂၁း၃၀) စကြာဝဠာကြီးသည် ဆက်လက်ကျယ်ပြန့်နေဆဲ 
ဖြစ်ပါသည်။ (၅၁း၄၇) ဒါကြောင့် စကြာဝဠာနှင့်ကမ္ဘာဂြိုဟ်ရဲ့ ဖြစ်တည်မှုအတွက် ကွန်ဖယာကူးန် ဆိုတဲ့ 
စကားဟာလည်း ယနေ့ထိ အကျုံးဝင်နေဆဲ ဖြစ်သည်။ 
 

(၃၃း၅) 

သူတို့ကို သူတို့၏အဖေများဖြင့် ဖော်ပြလော့။ ယင်းသည် အလ္လာဟ်ထံတွင် သမာသမတ်ကျ၏။ (၃၃း၅) 

ဒီအာယဟ်မှာပါတဲ့ သူတို့ ဆိုတာ ဘယ်သူတွေကို ပြန်ညွှန်းတာပါလဲ။ သူတို့ဆိုတာ (၃၃း၎) မှာပါတဲ့ 

မွေးစားသားတွေကို နာမ်စားပြန်သုံးတာ ဖြစ်ပါတယ်။ ဆိုလိုတာက သားတစ်ယောက်ကို မွေးစားထားလို့ 

လိုအပ်လာရင် (ဥပမာ- မှတ်ပုံတင်၊ သန်းခေါင်စာရင်း၊ ကျောင်းအပ် စတဲ့ ကိစ္စမျိုးတွေမှာ) မွေးစားသားရဲ့ 

အဖေနာမည်နေရာမှာ မွေးစားဖခင်ရဲ့နာမည်ကို သုံးခွင့်မရှိပဲ ဖခင်အရင်းရဲ့နာမည်ကိုပဲ သုံးရမယ်လို့ 

သွန်သင်တာဖြစ်ပါတယ်။ အဖေကို ဖော်ပြခိုင်းတာပါ။ နာမည်ဆိုတဲ့ စကားလုံး မပါတဲ့အတွက် အဖေနာမည် 

ခေါ်ခိုင်းတာ မဟုတ်ပါ။ သားသမီးတွေကို အဖေနာမည် တပ်ခေါ်ရမယ်လို့ မဆိုလိုပါဘူး။  

ကုရ်အံမှာ အလ္လာဟ်က တမန်တော်နူးဟ်ကို အဖေနာမည် တပ်မခေါ်ပါ။ တမန်တော်လူးတ်ွကို အဖေနာမည် 

တပ်မခေါ်ပါ။ တမန်တော်မူစာကို အဖေနာမည်တပ် မခေါ်ပါ။ တမန်တော် မုဟမ္မဒ်ကိုလည်း အဖေနာမည် 

တပ်မခေါ်ပါ။ 

တမန်တော်အီစာဟာ မွေးစားသား မဟုတ်တဲ့ အတွက် ဒီကိစ္စနဲ့ အီစာနဗီလုံးဝ မသက်ဆိုင်ပါ။ 

အာဗားအေဟင်မ် 

လူကြီးမင်းတင်ပြထားသော(၃၃း၅)တွင် အဖေများဆိုသည်ကို အာရဗီလို အာဗားအေဟင်မ် လို့ သုံးနှုန်း 

ထားတာလေး မှတ်သားလိုက်ရပါတယ်။  

စူရာဟ်(၆) အာယဟ်(၈၃)မှ(၈၆)ထိတွင် တမန်တော်အီစာ အပါအ၀င် တမန်တော်(၁၈)ပါး၏ အမည်များကို 
ဖော်ပြထားပြီး (၆း၈၇)တွင် သူတို့၏အဖေများ (အာဗားအေဟင်မ်)လို့ သုံးနှုန်းထားတာကို လေ့လာ ကြည့် 
မယ် ဆိုရင် တမန်တော် အီစာမှာလည်း ကျန်(၁၇)ယောက်နည်းတူ အဖေရှိတယ်ဆိုတာ ထင်ရှားလှ 
ပါတယ်။ ထိုနေရာတွင် တမန်တော် အီစာအား ချန်လှပ်ထားခဲ့ခြင်း မရှိသည်မှာ အဖေရှိ၍လော? သို့မဟုတ် 
(နအူးဇူဘိလ္လာဟ်) အလ္လာဟ်ကများ မေ့ပြီးဖော်ပြခဲ့မိခြင်းလော? ဆိုသည်ကိုလည်း အထူး စဉ်းစားသင့်ပါ 
တယ်။ 
 
ဒီနေရာမှာ တမန်တော် အီစာရဲ့အဖေကို ကုရ်အံမှာ ဖော်ပြထားခြင်း မရှိဘူးဆိုတဲ့ အယူအဆဟာလည်း 
ပျက်ပြယ်သွားပါတယ်။ 
 

မရ်ယမ်ရဲ့သားအီစာ 



 
ကုရ်အံက မရ်ယမ်ရဲ့သားအီစာလို့ သုံးနှုန်းတာနဲ့ပတ်သက်ပြီး စဉ်းစားကြည့်ကြရအောင်။  
 
နောင်တစ်ချိန်မှာ ဒေါ်အောင်ဆန်းစုကြည်ရဲ့သားကသာ မြန်မာနိုင်ငံရေး(သို့မဟုတ် လူမှုရေးနယ်ပယ်) 
ဇာတ်ခုံပေါ်တက်လာမယ် ဆိုရင် သူက သူ့ကိုယ်သူ ကျွန်တော်ဒေါ်အောင်ဆန်းစုကြည်ရဲ့သားပါလို့ 
မိတ်ဆက်မှာလား။ မိုက်ကယ်အဲရစ်ရဲ့သားပါလို့ မိတ်ဆက်မှာလား။ မြန်မာပြည်သူပြည်သားတွေကရော 
သူ့ကို ဒေါ်အောင်ဆန်းစုကြည်ရဲ့သားလို့ သိကြ၊ ပြောဆိုသုံးနှုန်းကြမှာလား။ မိုက်ကယ်အဲရစ်ရဲ့သားလို့ 
ပြောမလား။ သတင်းစာတွေ ဂျာနယ်တွေကရော ဘယ်လိုဖော်ပြကြမလဲ။ စဉ်းစားစရာပါ။ ကုရ်အံက 
အီစာကို မရ်ယမ်ရဲ့သားအီစာလို့ အထူးပြု သုံးနှုန်းထားတာကို ကျွန်တော်နားလည်သလို ပြောပြကြည့် 
တာပါ။  
တမန်တော် အီစာမှာ အဖေရှိတယ် ဆိုတာကို အောက်ပါအချက်(၂)ချက်လောက်ကို စဉ်းစားကြည့်ရုံနဲ့ 

နားလည်နိုင်တယ်လို့ ကျွန်တော်က သဘောက်ပေါက်ထားပါတယ်။ 

၁။ ကုရ်အံမှာ မရ်ယမ်ကို အပျိုစင်လို့ သုံးနှုန်းထားတာ လုံးဝ (လုံးဝ) မရှိပါ။ 

၂။ ကုရ်အံဘယ်နေရာမှာမှ တမန်တော်အီစာဟာ အဖေမဲ့သား၊ အဖေမရှိဘဲမွေးလာတယ် လို့ ဖော်ပြ 

မထားပါ။ 

လူကြီးမင်းရဲ့အချိန် လူကြီးမင်းရဲ့အတွေးခေါ်အယူအဆ လေ့လာထားမှုများအား တန်ဖိုးထားလေးစားသော 

ချမ်းငြိမ်း 


